
Te whakaawe i 
te wahine ki ngā 
mahi tūāhanga me 
Connexis
E 27 ngā wāhine taiohi me ngā 
kaiako i pōhiritia e te kaupapa o Te 
Ara o Tākitimu ki te Raki mai i ngā 
kura e whā o Te Waiariki ki te Uru ki 
te wāhi mahi i te marama o Hune, 
hei wāhanga o tētahi kaupapa 
whakaawe i ngā wāhine ki ngā 
tūranga mahi tūāhanga. 
I whai wāhi ngā kōtiro ki te rongo mai i 
ā mātou wāhine e mahi ana i runga i te 
kaupapa, ki te kōrero i ō rātou wheako i 
ngā momo tūranga mahi huhua i te mahi 
hanganga, pēnei i te pūhanga, te taiao, te 
hauora me te haumaru, te hautū taraka 
me te whakahaere kaupapa.
I uru ngā tauira o te Kāreti o Pēterehema, 
te Kāreti o Katikati, te Kāreti o Papamoa 
me te Kāreti o ngā Kōhine o Tauranga ki 
tēnei kaupapa hei wāhanga o te kaupapa 
ā-motu o Connexis Girls with Hi-Vis, ki 
te whakaawe me te tauoko i ngā wāhine 
i te ahumahi tūāhanga.

Te Ara o Tākitimu ki te Raki - Wāhanga Tuatahi Hūrae 2022

I te mea e waru ngā arawhiti o te 
kaupapa nei, i whakaaro mātou 
he āheinga mīharo te whakarite 
whakataetae waihanga arawhiti, e 
puta ai te wairua auaha. I tukuna 
te 20 mineti ki ngā kōtiro me 
tētahi rōra raukonu ki te waihanga 
arawhiti e tika ana te teitei, te roa 
me te tūwhena. He mea whakawā 
te whakataetae e ētahi wāhine 
kaipūhanga tokorua e whakahaere 
ana i te hanganga o ētahi arawhiti.  

“E hiahia ana mātou ki te tuku mihi 
NUI mō te Paraire. I te tino ohooho ā 
mātou kōtiro mō te rā, i hiamo hoki ki 
ngā āheinga ahumahi.”
Liz Coster, Kairuruku Future Pathways, 
Te Kāreti Taikōhine o Tauranga

Ētahi whakaahua  
o te rā

Te karere a te kaikirimana 
o Fulton Hogan/HEB Mahi Tūhono

Q&A

Kaupapa toronga hapori
Ngā mihi nui ki te hunga o Tauranga me Te Waiariki 
ki te Uru i toro mai ki tā mātou rā hapori i te Hōro o 
Pēterehema i te marama o Mei. He rawe te kite i te 
huhua o koutou me te kōrerorero i te kaupapa ki a koe. 

Q. Ka pēhea te whakatū i te Arawhiti o Te Rori o 
Cambridge? 
A. Ko te wāhi ka tū te arawhiti hou kei te rohe o ngā keringa i te 
taha o Harrison Road, i te taha hoki o Cambridge Road (tirohia 
te whakaahua). Ka hangaia te arawhiti i runga anō i te tikanga 
hanga mai i runga ki raro, ko te tikanga o tēnei, ka hangaia 
te arawhiti i runga ake i te tīaroarotanga papa o te wā nei, ā, 
kātahi ka keria te whenua i raro mō te huarahi hou. Kua tīmata 
te mahi whakatikatika mō te Arawhiti o Cambridge Road, ā, 
kua tau te tepenga o te 30km/h i te wā ka whakahaeretia ngā 
hanganga. Ka hangaia te arawhiti ki te uru o Cambridge Road 
kia kore ai e nui te pānga ki ngā motukā i taua wāhi. 

Q. Ka noho tēnei hei huarahi utu?  
A. Ia wā ka hangaia he huarahi matua hou i Aotearoa, ka 
whakahaere aromatawai a Waka Kotahi ki te tiro mēnā 
ka eke ki ngā paearu o te noho hei huarahi whai utu, 
otirā kāore i rerekē ake te Ara o Tākitimu ki te Raki. 
Kua hōmai e te kāwanatanga he pūtea ki te whakamahere 
me te hanga i te Wāhanga Tuatahi o Te Ara o Tākitimu ki 
te Raki. Ko ngā utu moroki o te tiaki me te whakahaere i te 
huarahi, me kimi mai i ētahi atu puna tahua.  
E whakahaeretia ana he aromatawai utu i te wā nei, ā, 
ko te tikanga ka oti i tēnei tau. Ka tāria te putanga o taua 
aromatawai, ā, ka tūtohu pea te Poari o Waka Kotahi 
ki Te Minita Ikiiki kia noho hei huarahi utu, me te rapu 
whakaaetanga ki te whakawhiti kōrero ki te iwi tūmatanui 
mō te tono marohitanga nei. Mēnā ka whakaarotia he 
kōwhiringa whaihua te whakatau utu ki runga i te huarahi, 
ka tīmata ngā whakawhiti kōrero tūmatanui a te 2023. 
He mea hoahoa ngā aromatawai whakatau utu kia whai 
whakaarotia ngā whakaaro matawhānui ki te take tuatini 
o te whakatau i te whaihua o te whakatau utu, tae atu ki 
te āhua o te pāhekoheko o tētahi utu huarahi hou ki te 
whānuitanga ake o te whatunga huarahi. 
Mō Te Ara o Tākitimu ki te Raki, ka uru te āhua o te 
pāhekoheko pea o tētahi huarahi matua ki te Huarahi Utu 
o Tākitimu Drive, te whai whakaaro ki te tāpiri utu ki ngā 
wāhanga e rua o te kaupapa, te wāhi tū o ngā tāwaha utu 
me te whaihua o te utu me ngā hua ki ngā kaiwhakamahi 
huarahi. Ka whai whakaarotia hoki te pānga ki te huarahi 
o nāianei mā Te Puna me Pēterehema.  

Q. Ka pēhea te āhua o te hononga o  
Fifteenth Ave? 
A. He arawhiti kotahi te ara tēnei, ko te kuhunga kei 
Fifteenth Ave, ki runga o SH29 / Te Huarahi Utu o 
Tākitimu Drive. Ka momotu te hanga i te arawhiti otirā 
ka iti noa ngā pānga ki ngā motukā o te wā nei i tēnei 
rohe, ā, ka tīmata te hanganga a te pane o te 2024. 

Kua hopukia e mātou te huhua o 
ngā pātai i pātaihia - arā noa atu 
ētahi kei runga ipurangi i  
nzta.govt.nz/takitimunorth

Te Riu o Te Wairoa  
ki te Rāwhiti 
I te wā o ngā āhuatanga 
kōuaua, i noho tēnei wāhi hei 
wāhi tino mākū, e haere tonu 
ana ngā mahi waihanga i te 
huarahi tōanga mai i raro o 
Harrison Road, anga atu ki te 
Awa o Wairoa.

Rātaka whakaahua  [HOPUKIA I TE HUNE 2022]

E ono marama kua hipa o te huringa hanganga o te kaupapa o Te Ara o Tākitimu ki te Raki, 
e koa ana mātou ki te toha i tētahi whakahoutanga rātaka whakaahua me ngā whakaahua 
irirangi puta noa i ngā wāhi mahi matua. E mōhio ana mātou he nui ngā mahi kua tīmata kē, 
engari kāore i te kitea e te hunga i te hapori, ko te tūmanako ka rawe ki a koe ēnei tirohanga 
matawhānui o te kaupapa nui whakaharahara rawa o Te Waiariki.

Te Arawhiti Taupua o Te 
Awa o Wairoa 
Kua poua ngā tūāpapa rau 
maitai i te taha o te awa, otirā 
e hanga ana mātou ināianei i 
ngā papa wakahiki (i te wāhi 
o ngā aho tukutuku hinauri i 
ngā wāhi e rua o te wakahiki 
me te wakakari). I muri ka kite 
koe i ngā whakahaeretanga 
taiao kua poua i te wā nei otirā 
i kitea te pakari i te wā o ngā 
āhuatanga ua inātata nei.

Te Huarahi Tōanga o Te Mete  
Ka whakaatu te whakaahua nei i te 
tirohanga pai o te wāhi tū o te huarahi 
hou. I muri i te whakaahua ka kite koe 
i ngā keringa mai i te rohe o Te Riu o 
Te Wairoa. E hanga ana mātou i tētahi 
huarahi tōanga i tēnei rohe, te whakaoti 
i ngā whakahaerenga taiao, te kawe 
tonu i ngā mātai whaipara, otirā me 
te hanganga o te huarahi hou mā ngā 
kainoho o Te Mete Road.

Te Arawhiti o Wairoa Road 
Kua poua e mātou e rima o ngā pou 
tūāpapa 15 mō tēnei arawhiti i te 
kaumahaki raki, ko te mea hōhonu o 
ēnei kua poua iho ki te 25 mita. Ko ngā 
‘pou’ maitai ēnei ka kite koe i te taha 
mauī o te whakaahua. I waenganui ka 
kite koe i te huarahi autaki otirā ko te 
riu o Te Wairoa kei muri.

Te Rangituanehu / 
 Minden Gully
Ka hangaia te Whakawhiti o Te 
Rangituanehu / Minden puta noa i 
tēnei āpititanga. Kua oti i a mātou 
te whakawātea i ngā otaota me te 
whakauru i ngā whakahaere taiao. I 
muri ka kite koe i ngā keringa ka tū ai 
te huarahi hou o Te Ara o Tākitimu ki 
te Raki.

Te Tari Wāhi Mahi   
- Minden Gully
E tika ana te rere o te nukuhanga ki tō 
mātou tari mahi hou i Te Puna hei te 
Ākuhata. Ka āhei te tangata ki te toro 
atu ki tō mātou tari hou ki te whiu pātai 
mai. Ka tohaina ngā taipitopito o tēnei 
āhuatanga i roto i tā mātou mātārere e 
whai ake nei. Kua tū kē ngā whakahaere 
ngāhorohoro whenua, ā, e kite ana koe i 
te wāhi kua whakawāteatia ngā otaota, 
otirā te wāhi o te huarahi hou.

KEY

Takitimu North Link - Stage One

Takitimu Drive Toll Road

Proposed shared walking & cycling path

OTŪMOETAI

< TO WAIHĪ

TO HAMILTON

Overbridge 
interchange at 
Te Rangituanehu/
Minden Road

Wairoa Road
Overbridge 

New bridge 
crossing at 
Wairoa Awa (river)

 Cambridge Road
Overbridge

Northbound flyover/
Southbound bypass lane 
at Takitimu Drive 
Toll Road interchange

New Fifteenth Ave 
connection to Takitimu 
Drive Toll Road

Whakaahua Hanganga: Ngā whakanekeneke i te wāhi mahi

1. SH29 / Te Huarahi Utu o  
    Tākitimu Drive 

• Ka heke te tepenga ki te 80km/h 
• Ngā mahinga hūnuku i ngā ratonga 
• Ngā whakahaere taiao 
• Te Ara o Kōpūrererua - ka mau tonu 

te katinga o tētahi wāhi o tēnei 
ara hīkoi. Kei te kati hoki tētahi atu 
wāhi o te ara hīkoi i te taha rāwhiti, 
ka tuwhera anō hei te Hepetema 
i te wā e nekehia ana ngā ratonga 
hiko. Kua rite tētahi autaki

2. Smiths Farm / Richard Way

• Te hanganga o tētahi huarahi 
tōanga mai i te SH29 / Huarahi Utu 
o Tākitimu Drive 

• Ngā mahi whakahou ratonga 
• Ngā tirohanga mātai whaipara i te 

taha o te Smith’s Farm 

3. Cambridge Road / Harrison Road

• Ngā keringa whenua mō te ara hou 
o Harrison Road 

• Ngā hūnukutanga o ngā ratonga 
• Te hanganga o te papa wakahiki 

mō te Arawhiti o Cambridge Road

4. Wairoa Road me te Riu 

• Kua tīmata kē te hanga i Te Arawhiti 
o Wairoa Road, ā, ka haere tonu tae 
noa ki te 2023. Kua oti te whakapou i 
te rima o ngā pou tūāpapa 15. 

• Kua tau te tikanga whakahaere 
motukā Aukati/Haere mō ngā taraka 
e whakawhiti ana i Wairoa Road. 

• Kua tīmata te hanga i te arawhiti 
taupua o te Awa o Wairoa, ā, ka āhua 
10 wiki te roa. He arawhiti taupua 
tēnei e uru ai ngā waka hanganga ki 
te wāhi mahi.

5. Te rohe o Te Mete Road  
• Te whakawātea otaota 
• Kei te haere tonu te mahi mātai 

whaipara 
• Ngā mahinga hūnuku i ngā ratonga 
• Te hanganga o te huarahi taupua hou 

mā ngā kainoho o Te Mete Road

• 30km/h i ngā huarahi o 
Cambridge, o Wairoa me Minden 

• 80km/h i SH29 / Te Huarahi Utu 
o Tākitimu Drive i te wā o ngā 
mahi hūnuku

6. Te rohe o Te Rangituanehu /  
     Minden Road 

• Ka tīmata te hanganga o te papa 
wakahiki mō Te Whakawhitinga o Te 
Rangituanehu / Minden Gully - ka 
tīmata te hanganga o ngā arawhiti a 
te Ākuhata 2022 

• Kei te haere tonu te hanganga o te 
tari wahi mahi hou 

• E haere tonu ana ngā whakahaere 
taiao

NGĀ KŌRERO 
WAKA HUARAHI 

HOU  
Kua tau kē ngā 

tepenga taupua o 
te tere o ngā waka i 

ētahi wāhi mahi

Te Tira Mahi o Te Ara o Tākitimu Wāhanga Tuatahi 

waea ki  0800 865 776 
īmēra  info@takitimunorthlink.co.nz 
paetukutuku nzta.govt.nz/takitimunorth

Mō ētahi atu kōrero  

Pānui haere, ā, ka hono mai ki ētahi kōrero hou mō te kaupapa ki: nzta.govt.nz/takitimunorth 

E hoahoa ana, e hanga ana hoki ngā kaikirimana a Fulton Hogan/HEB Mahi Tūhono i te kaupapa nei, otirā ko 
BBO ngā kaitohutohu a te tira. Ko te mahi hoahoa o Te Ara o Tākitimu ki te Raki he mea tuku nā Beca, i te taha 
o Holmes Consultancy Limited Partnership hei mātanga iti. 

Te tiaki i te whenua 
Ka noho hei aronga matua te 
whakaute me te tiaki i te whenua 
mā tō mātou tira taiao, otirā i tēnei 
wā kei te whakamahere rātou i ngā 
whakahaere ngāhorohoro whenua 
mō te tau hanganga e tū mai nei. 
‘Ko te tau hanganga’ te wā ka 
tīmata ngā keringa whenua, i ngā 
marama maroke atu i waenga i te 
15 o Hepetema me te 30 o Āperira 
ia tau, e āhei ai mātou ki te nuku 
haumaru i te oneone. Ko te wā 
tēnei e kite ai koe i ngā nekehanga 
taraka nunui me ētahi atu mīhini e 
mahi ana.

He aha ā mātou mahi 
• Ngā Hāroto Pupuri Para (SRPs) - E ono i hangaia, ā, 13 e toe 

ana kia hangaia 
• Ngā Aukati Whenua Āta Tuku Wai (DEBs) - 16 kua hangaia i 

te wāhi mahi, ā, āhua 20 tonu e toe ana kia hangaia
• Nga mahi whenua 

Ko ngā keringa whenua i tēnei takurua, mēnā ka pai mai te huarere, 
ka whakahaeretia tēnei mahi me te aronga ki te mahi tūwhena 
haere, ngā mātai whaipara, te whakatipu otaota me te whakarite i 
te wāhi mahi kia angitu ngā mahi i tēnei tau keri whenua nui. 

Hei tautoko i ngā mahi keringa whenua, kua whakatūria e 
mātou te 1km o ngā taiapa parahua. Ko te taiapa parahua 
he whakahaerenga parahua kua whakatūria i ngā wāhi 
keringa iti, arā, i ngā wāhi kāore e hiahiatia ngā SRP me ngā 
DEB nunui ake, kāore rānei e uru nā te kore wāhi e wātea 
ana. Kei te tiro mātou ki ngā huarahi e taea ai te hangarua i 
ō mātou rauemi taiapa parahua ka oti ana te whakamahi.

50,000 m³ earth 
moved to date

400,000m³ 
to be moved  
next season 

3,000,000m³ 
earth to move  
in total


